
       Sistemi stilistik i shqipes 
       Variacioni gjuhësor. Gjuha shqipe ka një bërthamë të qëndrueshme, e cila shfaqet në 
evoluim gjatë historisë dhe në përdorimet e sotme. Bërthama qenrdore përbën strukturën, ndërsa 
realizimet e saj historike e të sotme quhen variante. Çdo variant ka ndarjet e veta, rolin e kushtet 
shoqërore të përdorimit.  
       Variacioni. Edhe në rrafshin sinkronik shoqëria e zhvilluar ka një shumësi ngjyrash të 
përdorimit të gjuhës. Asnjë bashkësi folësish dhe asnjë njeri i zakonshëm nuk e kufizon 
repertorin e vet me një mënyrë të vetme gjuhësore, që nuk do të lejonte të shprehte gjendjet e 
qëndrimet e tij, veçantinë e grupit shoqëror ose edhe prirjet e tij krijuese. Shqipja e sotme është 
një tërësi variantesh 
       Tipat e varianteve dallohen për arsye të ndryshme. Arsyeja e parë është ndryshimi gjatë 
historisë. Arsyeja e dytë është përhapja gjeografike. 
       Para përgjithësimit të shqipes standarde kishin rëndësi raportet ndërdialektore, dialekti që do 
të vihej në bazë, bashkëveprimi i varianteve. Në etapën e sotme merr gjithnjë e më tepër rëndësi 
shtresimi social e stilistik i gjuhës. Sistemi stilistik është sot shfaqja themelore e variacionit të 
gjuhës dhe atij i përket e ardhmja si zgjidhja më e përshtatshme për variacionin. 
       Zhvillimi e përpunimi i ligjërimeve e i stileve është tashmë drejtimi kryesor i përparimit dhe 
lëvrimit të vetë gjuhës shqipe. Stilet janë shfaqje të kulturës kombëtare në gjuhën shqipe, 
pasqyrojnë kompleksitetin shoqëror dhe ndihmesën e të gjithëve, që nga folësit e thjeshtë e deri 
te lëvruesit e mjeshtrit të shquar. Lindja e përpunimi i tyre bëhet në kornizën e variacionit të 
përgjithshëm gjuhësor. 
       Formimi dhe karakteristikat e sistemit. Rezultati themelor i arritur pas një periudhe historike 
të përpunimit hap pas hapi të stileve të veçanta dhe karakteristikave të tyre, është krijimi i një 
sistemi të plotë stilistik. Ky u arrit krahas përpunimit të gjuhës letrare kombëtare. 
      Veçoria e parë e sistemit stilistik të shqipes është se nuk ka ndodhur përpunimi i tij me 
praninë e kundërvënies kundrejt një sistemi të tarshëguar, siç ishte rasti për italishten që kishte 
traditën latine (prandaj Dantja shkroi një traktesë për gjuhën e zakonshme, për rusishten që 
përballej me sllavishten kishtare (me rolin e A. Pushkinit për ndryshimin e orientimit kulturor) 
ose për greqishten e re me të vjetrën. 
       Bejtexhinjtë mburreshin se kishin ngritur lart dhe e kishin pasuruar shqipen, por në të vërtetë 
përgadisnin truallin që stilemat poetike të mbështeteshin te orientalizmat. Mjetet e tyre poetike 
nuk pasqyronin gjendjen e shqipes. Kundërvënia e Naimit nuk ishte thjesht për pastërtinë, ai 
synonte më tej: të zinte vend fjala shqipe në shtresën poetike, me që ajo ishte e aftë për vlera 
artistike. Te Naimi kemi një qëndrim artistik e stilistik: Të gjithë kanë bërë faj që s’falet e të 
metë që s’ndjehet kurrë – kanë përzier gjuhën e bukur shqip me fjalë të huaja, Gjuha jonë duhet 
të shkruhet thjesht shqip, 
       Ligjet dhe stilet funksionale. Modelimet gjuhësore stilistike nguliten nga veprimi i shumë 
faktorëve. 
       Ndër faktorët jashtëgjuhësorë, që bëjnë modelimet tërësi pak a shumë të qëndrueshme janë:  



1. Kushtet e komunikimit, ndër të cilat janë marrëdhëniet shoqërore që përcaktojnë situatën. Po ai 
njeri ndryshon sjelljen gjuhësore sipas marrëdhënieve shoqërore në çastin e bashkëbisedimit, ose 
nga auditori të cilit i drejtohet me shkrim. Stilistika sheh rrjedhojat në organizimin dytësor nga 
tipizimi shoqëror i ligjërimit. 
2. Format e komunikimit. Forma e folur dhe e shkruar. Ndikimin më të madh stilistik e ka pasur 
ngulitja e gjuhës së shkruar. 
3. Sferat e veprimtarisë shoqërore, në të cilat bëhet komunikimi, përcaktojnë kërkesat shoqërore 
dhe drejtimet në të cilat bëhet specializimi i organizmit dytësor. 
       Ndër faktorët gjuhësorë të përgjithshëm, që veprojnë për ngulitjen e këtyre modelimeve 
janë: 
1. Funksioni mbizotërues i komunikimit. Secili funksion pritet të gjejë formën e vet të dallueshme 
të shprehjes dhe i jep veçantinë ligjërimit ku mbizotëron. Në funksionet e ndryshme, kanë më 
shumë peshë stlistike: kumtimi, ndikimi, emocionaliteti. Te ndikimi, p.sh. hyjnë edhe funksioni 
estetik, shprehësia etj. 
2. Norma ose qëndrueshmëria e përdorimit të gjuhës. Këtu normën e marrim në kuptim të gjerë, 
duke përfshirë: normën si një kod në gramatikë e leksik të vendosur nga kodifikimi; ligjërimin 
asnjajës e përfshijnë si normë kundrejt ligjërimit emocional ose të ngjyruar; denduria mesatare 
është normë nga pikëpamja statistikore; brenda çdo fushe është normë standardi i saj. 
       Këta faktorë na bëjnë për të bërë ndarjen e madhe:  
Stilet ligjërimore ose ligjërimet. 
Stilet funksionale. 
       Ligjërimet dallohen njëri prej tjetrit sidomos nga forma e kominikimit dhe nga shkalla e 
ngulitjes së normës. Norma letrare nuk përhapet e nuk zbatohet përnjëherë e njësoj te të gjithë 
bashkësia e folësve. 
       Stilet funksionale dallohen njëri prej tjetrit sidomos nga sferat e komunikimit dhe nga 
funksionet mbizotëruese. Funksioni shihet këtu nga pikëpamja stilistike si shfaqje e përshtatjes 
së strukturimit ligjërimor sipas nevojave të tipave të ndryshëm të veprimtarive, është aktualizimi 
i funksioneve të gjuhës në një sferë. 
       Përbërja e sistemit. Për të ndërtuar tablonë e përgjithshme stilistike të shqipes së sotme, do 
t’i marrim dy kriteret gjuhësore dhe do t’i vendosim si dy boshte të kryqëzuara: boshti vertikal që 
përfshin shkallën e normës (N) dhe boshtin horizontal përfshin funksionet dalluese (F). 
       Bazë e normës është norma asnjanëse e gjuhës letrare të shkruar e të folur. Kunderjt asaj 
dallojmë:  

1. Ligjërimi libror si shkalla më e rreptë e zbatimit të normës. 
2. Ligjërimi bisedor si shkalla e zbatimit elastik të normës. 
3. Ligjërimi i shkujdesur del jashtë normës letrare. 

       Në boshtin horizontal shërben funksioni mbizotërues për të bërë një ndarje në pesë stile: 1. 
Stili i veprimtarisë shkencore teknike, Stili i veprimtarisë shtetërore e administrative, Stili i 
veprimtarisë shoqërore politike, Stili i veprimtarisë letrare artistike dhe stili i veprimtarisë 
fetare. 


